
lhann Babalivan-Daingaz

Mazima aak malavi inaak tamatina munhaan babalivan-daingaz, aupa
magqtu aak usaduan 1 manau’az tu lumaq daingaz siin madia vaivivaivi tu
gaimamangsut.

Malalabas a bunun ihaan babalivan-daingaz kikilim i nabalivun tu
gaimangsut, haiza bununa musga saduu, a nitu mabaliv, a haiza bununa
madia daingaz a binaliv.

Maag a babalivan-daingaz a manau’az tu lumaq daingaz palailaiti
maisnahaan dalag nastu sauhaan dadaza. Maag a bunun makusia ilivita
tunlulusqu, manaskal amin a bunun pababazbaz, pagagainang,

Utan’aan aak masling sinpatu’ia thaan lapa’ tu sintusasaus, mintun
tan’a ki sinpakisniap 1 babalivan, tupa dau tu matumasqing taintungu tu
bunun; mugnaang mun’iti tantungu.

Ihaan babalivan-daingaz kunbu’ manaskal naak a is’aang mudadaan,
nitu masaingu, nii amin sataan, aupa madaing a piskakazhav, mintun
panpungulin tu makuaq a nata, duug i mabagis? Duuq i makazhav?

Ihaan babalivan patasan, madia a isbabaliv, sia naak ispapatas a asaun

saduu; vaivivaivi a ispapatas, haiza takiTaiuan tu tinas’i, haiza Lipuun siin

Kulia tu tinas’i. mananau’az amin. Haiza a nitu magqlis, haiza ka maqlis
daingaz balivun. Malungqu aak masipul 1 haqil, sia naak uvavaz’az tu haqul
a kazimaun saduu, mazima amin saduu ki katuung.

Haiza mdaing qaqaitmalan uvavaz’az tu laiti, az’az uvavaz’az i’ita
gaimal maqusngi daingaz. Ihaan luslusan mululuslus, lusgagaia a duma,
tundaza dau ki gagaitmalun laihlaih siin laihlaih-sapuz. Qaitmal i mali-tikis
siin mali-daing, maaq a banananaza siza ki busul-gaitmal santatanam
mamanaq. Manaskal amin dau ka uvazvaz’az qaimal, sauhaan minsumin a
tamatina tupa intaa tu magtuin gaitmal, namudaanin mulumag.

Maaq i masaugzangin a haiza a kakaunan tu laiti, mahansum amin a
kakaunun, asaun amin zaku maun. Musqga tu sia naak maitanglau a mastaan
tu kazimaun maun. Aupa maqtu ukaunan 1 kinal’in tu tulkuk pinasaq siin

hutan, quud ki pinudaan kuli tu kukula.

